
Sessiun da favrer 2024    

Dumonda Krättli concernent la resposta da l'Agentura europeica da medicaments (EMA) 

davart il vaccin cunter Covid-19 

 

Ils 21 da november 2023 ha l'autoritad suprema da la UE publitgà a chaschun d'ina conferenza da pressa la resposta ad ina 
dumonda a l'Agentura europeica da medicaments (EMA) concernent la vaccinaziun cunter Covid. La EMA è l'agentura cumpe-

tenta, sch'i sa tracta da giuditgar e da survegliar medicaments sin il martgà europeic. 
L'Agentura europeica da medicaments conferma, ch'il vaccin cunter corona  

– na protegia betg permanentamain cunter ina infecziun e  
– na protegia strusch cunter la transmissiun dal virus. 

La EMA di cleramain, ch'ella haja admess ils vaccins cunter corona mo ed exclusivamain per l'immunisaziun individuala ed 
insumma betg per cumbatter las infecziuns e pir dretg betg per prevegnir u per reducir infecziuns. Consequentamain èn las 

mesiras sco la regla da 3G sco er la regla da 2G stadas dubitaivlas.  
Las vaccinaziuns han servì per proteger la persuna vaccinada, però er quai betg en moda persvadenta. Ina protecziun a pli lunga 

vista manca numnadamain. Avant ch'insatgi vegn vaccinà, duessan tut las ristgas per la segirezza vegnir examinads cun quità. 
Tar individis sauns n'è la relaziun tranter las ristgas ed il niz betg dada ord vista objectiva. Cun tschertas excepziuns n'avess pia 

nagin sut 60 onns duì vegnir vaccinà. Quai en spezial suenter ils rapports davart effects secundars ch'èn sa mussads en connex 
cun la vaccinaziun e che paran d'esser evidents.   

 
1. Datti studis actuals concernent ils effects secundars dals vaccins ubain datas per la Svizra e/u per il chantun Grischun? 

2. La resposta da l'Agentura europeica da medicaments è avant maun – tge ha la Regenza grischuna emprendì da quai, per il 
cas ch'ins stuess danovamain decider davart restricziuns dals dretgs fundamentals? 

3. En cumparegliaziun cun auters chantuns ha la Regenza grischuna tschernì correctamain ina via pli liberala en la politica da 
corona. Considerescha la Regenza da far l'analisa indispensabla dal temp da corona en furma d'in rapport final public ed 

(auto-)critic, per porscher a la populaziun l'access a las enconuschientschas actualas e per uschia pudair serrar ils foss 
ch'existan anc adina entaifer la populaziun? 

